
Die laaste van die takhare,
kostelike komedie deur senator CJ Langenhoven
gaan later vanjaar deur die GHA in die AfriForum
Teater op die planke gebring word om erkenning
te gee aan een van ons grootste taalstryders.

Langenhoven, ook bekend as Sagmoedige Neel-
sie, was 'n groot kampvegter vir Afrikaanse skole
en Afrikaans as amptelike taal in die Unie van
Suid-Afrika. Hy is ook die skrywer van Die Stem,
die Afrikaner se volkslied uit 'n vorige eeu.

Henry Hamilton, 'n jong Engelsman in die Kaap
raak verlief op 'n Afrikaanse nooientjie, Miemie
Venter, en besluit om Afrikaans aan te leer om
haar te beindruk. Dit lei tot vele komieklike
insidente ...

Daar is egter twee ander jong here wat om haar
hand vry: Johannes Ackerman, 'n Afrikanerseun

en jarelange vriend, en Piet Gyselaar, 'n harlekyn-

rymelaar wat versies opsé ...

@® Op 29 Januarie 2026 is die GHA 32

jaar oud en dit word gevier tydens 'n
Glansgeleentheid in die
Voortrekkermonument op Saterdag
31 Januarie 2026.

Tydens dié geleentheid sal die GHA
se twintigste Stemme uit die
Suiderland bekendgestel word, en
die wenners van die 2025
digkompetisie aangekondig word.

Persone wat belangstel om dit by te
woon, kan Christine Venter, ons
sekretaresse kontak by 0828747775.

Op Sondag, 1 Februarie 2026 word
die S le Roux Marais 130 uitvoering
deur ons visevoorsitter, mnr Coert
Grobbelaarop die planke gebring.

Op dié datum sou die komponis
Stephanus le Roux Marais 130 jaar
oud gewees het. Marais is veral
bekend as Afrikaanse
kunsliedkomponis, hoewel sy
oeuvre veel verder gestrek het.
Marais was ook die komponis van
verskeie kerkkoorstukke, ook ligter
liedere wat in die Goue Gerf
opgeneem is en selfs 'n orrel- en 'n
klavierkomposisie. Van die voorste
sangers, kore en ensembles gaan in
AfriForum Teater bymekaarkom om
van sy werke uit te voer. Bespreek
by www.afriforumteater.co.za




Bela-wetgewing teiken Afrikaanse skole

Die Genootskap vir die Handhawing van
Afrikaans (GHA) het met ontsteltenis kennis
geneem van die aanslag op Afrikaanse Model
C-skole.

Volgens Maroela Media is daar nog net 884
enkelmedium- Afrikaanse skole landwyd oor
waarvan 92 reeds besig is om ander tale van
leer en onderrig by die skool inte bring. Enons
ervaring oor die jare is dat dit net die begin is
van totale verengelsing van die skole.

In Pretoria het hoérskole soos Pretoria-Wes,
CJ Langenhoven, Voortrekker-hoogte, CR
Swart en talle ander reeds geheel en al
verengels.

MODEL C-SKOLE EERSTE TEIKEN skryf
Esmarie Yssel van PretoriaFM op Face Book:

Die burgerregteorganisasie AfriForum het sy
skok uitgespreek nadat die minister van
basiese onderwys, Siviwe Gwarube en haar
departement besluit het om oud-Model C-
Afrikaanse skole eerste te teiken om hul
taalbeleid te verander.

Die besluit is aangekondig tydens 'n sitting
van die portefeuljekomitee oor basiese
onderwys.

AfriForum se hoof van kultuursake, Alana
Bailey, sé die minister het die afgelope tyd
groot gewag gemaak van die noodsaak van

moedertaalonderrig, “maar dit is nou duidelik
datdaar’n agendateen Afrikaanse skole is”.
Dit is ook al byna 'n jaar wat AfriForum en die
Solidariteit Beweging vir die beoogde
regulasies oor taalbeleid wag.

AfriForum sé die DA moet dit vir eens en altyd
duidelik maak waar die party staan wat die
Bela-wet betref, aangesien Gwarube 'n DA-
ministeris.

Solidariteit se bestuurshoof en beskermheer
van die GHA se Digkompetisie, dr. Dirk
Hermann, het in reaksie gesé dat daar nog
nooit enige twyfel was dat Bela’n wapen in die
hand van die regering teen Afrikaans is nie.

Hy sé die uitkoms van meertaligheid is in
werklikheid bloot’n pad na eentaligheid.

Dr. Hermann meen as dit waar is dat die
minister self die onweerswolke aanwakker,
verbreek sy ’'n getekende ooreenkoms met
Solidariteit wat basiese beskerming aan
Afrikaanse skole bied en verbreek sy as DA-
minister 'n verkiesingsbelofte, aangesien
Belavirdie DA’nrooilyn was.

“Die wet is egter deur die president, onder die
wakende oog van die minister, gepromulgeer.
As ook sy Bela nou as 'n wapen teen
Afrikaanse skole gebruik, sal dit skreiend
wees. Ons verwag van die minister om haar
standpunt openlik en duidelik te stel,” het
Hermann gesé.

Minister van basiese onderwys,
Siviwe Gwarube (lid van die DA) saam
met dr. Dirk Hermann van Solidariteit
en Kallie Kriel van AfriForum.

Dit is duidelik dat die DA die Afrikaner
in die rug gesteek het: Hulle sé een
ding, maar doen 'n ander ding.

Kiesers moet hiervan kennis neem, sé
mnr. André Alkema, uitvoerende
voorsitter van die GHA.

Foto deur Elisma van der Watt,
Maroela Media.



Stemme uit die Suiderland: Kruger, Du Toit en Langenhoven

Op Saterdag 31 Januarie 2026, sien ons mekaar in
die Senotaafsaal van die Voortrekkermonument
tydens die bekendstelling van die GHA se twintigste
Stemme uit die Suiderland, en die aankondiging van
die wenners van ons digkompetisie.

Negentig digters se splinternuwe Afrikaanse
gedigteisin hierdie bundel opgeneem

Weer eens baie dankie vir elkeen se bydrae om ’'n
groot sukses hiervan te maak, veral in die jaar wat
ons AFRIKAANS150 vier, nadat agt ‘jollie kérels’ op
14 Augustus 1875 in die Paarl vergader het om te
praat oor die vertaling van die Bybel in Afrikaans, en
die Genootskap van Regte Afrikaners (GRA) gestig
is, wat op sy beurt gelei het tot die saamstel van taal-
en spelreéls, en die eerste Afrikaanse koerant Di
Patriot’n jaar later.

Verder vier ons AFRIKAANS100 om die
honderdjarige amptelike status van Afrikaans te
gedenk wat ons op 8 Mei 1925 verkry het danksy die
ywer van senator CJ Langenhoven (Sagmoedige
Neelsie) en generaal Barry Hertzog, leier van die
destydse Nasionale Party.

President Paul Kruger (ons vier vanjaar sy 200ste
verjaardag) het natuurlik ook 'n belangrike bydrae
gemaak tot die bevordering van Afrikaans toe hy ds.
SJ du Toit, stigter van die GRA, in 1883 aangestel
het as die Superintendent van Onderwys in die
ZAR.

Dit het gelei tot die stigting van die eerste Afrikaanse
Onderwyskollege, die vestiging van talle Afrikaanse
skole, en die uitbou van die gehalte en die
standaard van onderwys in Afrikaans. Kruger is vier
keer verkies tot president van die ZAR

Die potloodsketse van hierdie drie stemme uit ons
Suiderland, Kruger, Du Toit en Langenhoven, pryk
dus op die voorblad van ons nuwe digbundel.

WISSELTROFEES

Volkskool Orania het die GHA verlede jaar
gekontak en gevra of ons bereid sou wees om
wisseltrofees beskikbaar te stel vir leerders van
graad3-6engraad 7 - 9.

Die bestuur het Kitstekens Eiendoms Beperk
gevraom die trofees te ontwerp en te vervaardig.

Weens kragprobleme kon die trofees ongelukkig
nie betyds aan die skool gestuur word vir die
prysuitdeling nie. Ons hoop om in die volgende
TOLBOS foto’s van die wenners te kan plaas.

Indien ons borge kan vind, kan ons soortgelyke
wisseltrofees aan elke Afrikaanse skool in die land
beskikbaar stel. Dit sal goeie reklame vir die GHA
wees.

Die wenners van die wisseltrofees vir 2025 is
René Bredenkamp en Anna Boshoff.



Stefanus le Roux Marais - 130

Bespreek by www.afriforumteater.co.za

S Le Roux Marais - 130

1896 - 2026

1 Februarie 2026
15:00 | R160pp
AfriForum Teater

Kom beleef ‘n eenmalige uitvoering met sy totale
oeuvre met soliste, kore, en soveel meer!

HANDHAAF AFRIKAANS
sedert 1994

Stephanus le Roux Marais - 130 jaar oud.

Op Sondag 1 Februarie 2026 sou dié bekroonde en
bekende komponis 130 jaar oud gewees het.
Stephanus le Roux Marais was dié
toonaangewende liedere komponis tydens die
twintiger- en dertigerjare, en was steeds relevant tot
in die sewentigerjare, hoewel hy nie meer so aktief
gekomponeer het nie.

Marais se liedere is vandag nog steeds gewild en
word dikwels oor die radio en in konsertsale gehoor.
Tot vandag toe het hy die tweede meeste liedere
geskryf naas die komponis Rosa Nepgen, die
eggenote van die skrywer W.E.G. Louw.

Hoewel hy vir sy Afrikaanse kunsliedkomposisies,
waarvan 'Heimwee' en 'Kom dans Klaradyn'
(sekerlik die gewildste), bekend is, het hy 'n baie
wyer verskeidenheid komposisies geskryf. Daar is
onder andere orrelwerke, klavierwerke, koorwer-
ke, skoolliedere, slaapdeuntjies (waarvoor hy baie
lief was) en selfs 'n mars vir kadetorkeste. Van sy
liedere is in al vier die FAK Sangbundels opge-
neem. Ook het die destydse 'Die Goue Gerf'-
sangbundel 'n hele aantal liedere van hom bevat.

Self het hy drie liedere-albums laat publiseer, as-
ook 'n aantal losstaande bladmusiekstukke. Van
hierdie werke in hierdie verskillende genres sal op
die 1 ste Februarie 2026 uitgevoer word.

Tydens dié geleentheid in die AfriForum Teater, sal
van die voorste Afrikaanse kunsliedsangers wat
onder andere Anina Wasserman (sopraan), Linette
van der Merwe (mezzo-sopraan), Coert Grobbelaar
(tenoor), Chris Mostert (tenoor) en Douwe
Bijkersman (bariton) insluit, gehoor kan word.

Hulle sal die verhoog met sewe ander sangers deel.

Die bekende pianis Laetitia Orlandi sal saam met
die pianis André Esterhuyse die kunsliedsangers
begelei. Orlandi sal ook van Marais se
klavierkomposisies uitvoer.

Die Cantando@Delta streekskoor wat in die
Vaaldriehoek gesetel is, sal van Marais se
ongepubliseerde klavierkomposisies sing.

Die orrelis Marnus Greyling, wat tans in die VSA
woon en optree, sal 'n orrelwerk lewer.

Benewens die soliste, is daar ook ensembles wat
ander komposises van hom gaan uitvoer. Dit sluit
sang- en intstrumentale ensembles in.

Hierdie is 'n eenmalige geleentheid wat nie maklik
weer, of indien ooit, herhaal gaan word nie.

Kaartjies is beskikbaar teen R160 per persoon by
www.afriforumteater.co.za. U kan dit ook kry deur
op die skakel hieronder te klik.

https://tickets.tixsa.co.za/event/s-le-roux-marais-130

